
V E N D I M

PËR SHQYRTIMIN E REKOMANDIMIT TË AVOKATIT TË POPULLIT “PËR KONSTATIMIN E PAVLEFSHMËRISË APSOLUTE TË AKTIT ADMINISTRATIV, VENDIM DATË 3.06.2013, TË KOMISIONIT QENDROR TË ZGJEHDJEVE 
Komisioni Qendror i Zgjedhjeve, në mbledhjen e tij të datës __.07.2013, me pjesëmarrjen e:

Lefterije
LLESHI (LUZI)-

Kryetare

Hysen 

OSMANAJ-


Anëtar

Klement 
ZGURI-


Anëtar

Vera

SHTJEFNI-


Anëtare

shqyrtoi çështjen me:

OBJEKT:
Për shqyrtimin e rekomandimit të Avokatit të Popullit “Për konstatimin e pavlefshmërisë absolute të aktit administrative, Vendimit datë 3.06.2013 të KQZ-së. 
BAZA LIGJORE:
Neni 23 pika 1, gërma a, i Ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar, neni 22, i ligjit nr. 8454, datë 04.02.1999 “Për avokatin e popullit” 
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve;
V E R E N:

Avokat i Popullit me shkresat nr. 5281, datë 11.06.2013, dhe nr. 6099, datë 25.07.2013 i kërkon KQZ-së Konstatimin e pavlefshmërisë absolute të vendimit të saj nr. 503, datë 03.06.2013 “Për pasqyrimin e fushates zgjedhore në radiotelevizionin privat bazuar ne materialet e vena ne dispozicion nga subjektet zgjedhore”
Këtë kërkesë Avokati i Popullit e ka inciuar mbi bazën e një ankese të parqitur pranë këtij institucioni, nga Unioni i Gazetarëve Shqipëtar. 
Sipas avokatit të popullit vendimi i KQZ objekt ankimi është absolutisht i pavlefshmë për shkak të procedura të miratimit të tij dhe dhe gjithahstu përmbjata e këtij vendimi është në kundërshtim me lirite dhe të drejtat themelore të individëve, dhe konkretisht me te drejtën për tu informuar, parashikuar në nenin 23 të Kushtetutës.
Në lidhje me sa kërkohet në shkresën e Avokatit të Popullit konstatojmë se:

KQZ si organi më i lartë administrativ për organizimin e zgjedhjeve ka kompetencën për të nxjerr akte të cilat rregullojnë aspektë të ndryshme në lidhje me organizimin e zgjedhje. Në këtë kuadër në zbatim të nenit 84, pika 1 ka nxjerr vendimin nr.503, datë 03.06.2013 “Për pasqyrimin e fushatës zgjedhore në Radio dhe televizionet private, bazuar në materialet e vëna në dispozicion nga subjektet zgjedhore, për zgjedhjet e Kuvendit të datë 23 Qershor 2013.

Neni 84, pika 1, parashikon se informacionet mbi aktivitetin e fushatës zgjedhore, që përgatiten dhe transmetohen në edicionet informative, bazuar në materialet e vëna në dispozicion nga subjektet zgjedhore duhet te identifikohen qartë në përputhje me disa udhëzime të KQZ-së.

KQZ me vendimin nr. 503, datë 3.06.2013, ka zbatuar detyrimin qe kodi zgjedhor i ngarkon për të nxjerr udhëzime në lidhje me menyrën se si subjektet zgjedhore duhet të përgatisin materialet për informacionin e fushatës zgjedhor, të cilat ja vënë në dispozicion operatorëve radiotelevizive private. 

Partive politike të drejtën të përgatisin materiale për pasqyrimin e fushatës zgjedhore dhe këto materiale t’ia vënë në dispozicion radiotelevizioneve private u’a jep kodi zgjedhor dhe jo KQZ. 

KQZ me këtë vendim në zbatim të Kodit Zgjedhor garanton, teknikisht  identifikimin e qartë të subjektit zgjedhor që ka përgatitur materialin për pasqyrimin e fushatës zgjedhore, si dhe garanton paanshmërinë nga ana e operatorëve radiotelevizivë privat në pasqyrimin e fushatës zgjedhore të subjekteve zgjedhore.

Të gjithë jemi koshient se jo të gjitha mediat kanë kapacitete dhe mundësi për të ndjekur çdo aktivitet të çdo partie politike dhe vendimi nr. 503 nuk i përjashton ato media nga mundësia për të transmetuar fushatën zgjedhore të partive politike. Ky vendim i KQZ nuk përjashton as mediat që dëshirojnë dhe kanë kapacitete për të ndjekur çdo aktivitet të të gjitha partive politike. 
KQZ vlerëson se vendimi KQZ-së nr. 503, datë 03.06.2013 është në përputhje me dispozitat e Kodit Zgejdhor si përsai përket formës ashtu dhe për sa i përket përmbajtjes së aktit

Unioni i Gazetarëve Shqipëtar me një letër ankesë të datës 10.06.2013 ka parashtrura në KQZ të njëjtin pretendim në lidhje me vendim e KQZ-së nr. 503.2013, sikundër dhe pranë Avokatit të Popullit. KQZ me shkresën nr. 5398, datë 15.06.2013 i ka sqaruar z. Aleksanër Çipa, me detyrë kryetar i Unionit të Gazetarëve Shqipëtar,  dispozitat konkrete te Kodit Zgjedhor mbi bazën e të cilit ka dalë vendimi 503, datë 03.06.2013 si dhe ka shpjeguar përmbajtjen e vendimit të sipërcituar. Unioni i Gazetarëve të Shqipërisë u sqarua plotësisht në lidhje me ankesën e paraqitur dhe të gjitha mediat kanë zbatuar gjatë periudhës së fushatës zgjedhore këtë vendim të KQZ-së.

Përvec sa më sipër KQZ vlerëson se legjislatori në Kodin Zgjedhor ka parashikuar dhe rastet kur vendimet e KQZ-së prekin interesat e ligjshme të subjekteve zgjedhore. Kundër vendimeve të KQZ-së na bazë të nenit 145 të Kodit Zgjedhor Subjektet zgjedhore mund te ankohen në Kolegjin Zgjedhor të Gjykatës së Apelit Tiranë. 
Kolegji Zgjdhor pranë Gjykatë së Apelit Tiranë deklaron dhe pavlefshmërinë absolute të akteve administrative të KQZ-së.
PER KETO ARSYE:

Mbështetur Neni 23 pika 1, gërma a, i Ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar, neni 22, i ligjit nr. 8454, datë 04.02.1999 “Për avokatin e popullit”.
V E N D O S I:
1. Mospranimin e Rekomandimit të Avokatit të Popullit “Për konstatimin e pavlefshmërisë absolute të aktit administrative, Vendimit nr.503, datë 3.06.2013 të KQZ-së”.
Ky vendim hyn në fuqi menjëherë.

